
De facie autem Lun, qua ad aspectum nostrum vergit primo loco dicamus,
quam facilioris intelligentiz gratia in duas partes distinguo, alteram nempé cla-
riorem, obscuriorem alteram: clarior viderur torum Emispharium ambire, at-
que perfundere; obscurior verd veluti nubes quadam faciem ipsam inficit, ma-

culosamque reddit i
sunt obui, illasque @uum omne conspexit; quapropter magnas, scu antiquas

cas Ilak ad aliarum macularun d

2 autem macule, subobscure, & satis ample vnicuique

minorum,
at frequentia ita consitarum, vt totam Lunarem superficiem, prasertim verd
lucidiorem partem conspergant; ha verd i nemine ante nos obseruate fuerunt;
exipsarum autem sapius iteratis inspectionibus in eam deducti sumus senten-

Lunz st ciet

tiam, vt certd non perpolitam, zquabilem, ex-

actissimaque sphericitatis cxistere, vt magna Philosophorum coors de ipsa,

dequé reliquis corporibus caelestibus opinata est, sed contra inzqualem, aspe-
ram, cauitatibus, tumoribusque confertam, non secus, ac ipsiusmec Telluris fa-
cies, qua montium fugis, valliumque profunditatibus hincindé distinguitur.

Apparentia verd ex quibus hac colligere licuit ciusmodi sunt.

Quarta aut quinta post coniunctionem die, cum splendidis Luna sesc nobis
cornibus offert, fam terminus, partem obscuram & luminosa diuidens, non
quabiliter sccundum oualem lineam extenditur, veluti in solido perfecte
spharico accideret; sed in@quabili, aspera, & admodum sinuosa linea designa-
tur, veluti apposita figura reprasentat. complures enim veluti excrescentie lu-
cide vltra lucis tencbrarumqué confinia in partem obscuram extenduntur, &
contra tenebricosz particule intra lumen ingrediuntur. Quinimo, & magna
nigricantium macularum exiguarum copia, omnino a tencbrosa parte separata-
rum, totam feré plagam iam Solis lumine perfusam vndiquaqué conspergie, illa
saltem excepta parte qua magnis, & antiquis maculis est affecta. Adnotauimus
autem, modo dictas exiguas maculas in hoc semper, & omnes conuenire, vt
partem habeant nigricantem locum Solis respicientem; ex aduerso autem Solis
lucidioribus terminis, quasi candentibus iugis coronentur. At consimilem

penitus aspectum habemus in Terra circa Solis exortum, dum valles nondum

lumine perfusas, montes verd illas ex aduerso Solis circundantes

m fam splen-
dore fulgentes intuemur: ac veluti terrestrium cauitatum vmbra Sole subli-
miora petente immimuuntur, ita & Lunares iste macule, crescente parte lumi-
nosa tencbras amittunt.

Verum non modo tencbrarum & luminis confinia in Luna inzqualia, ac sin-

wosa cernuntur, sed, quod maiorem infert admirationem, permult apparent

lucidze cuspides intra tenebrosam Luna partem omnino ab illuminata plaga
diuise & auulsa, ab caqué non per exiguam intercapedinem dissite, quée pau-
latim aliqua intericcta mora magnitudine, & lumine augentur; post verd se-
cundam horam, aut tertiam, reliquz pari lucide, & ampliori jam fact jun-
guntur; interim tamen aliz atque alie hincinde quasi pullulantes intra tene-
brosam partem accenduntur, augentur, ac demun eidem luminose superficiei
magis adh

c extensa, copulantur. Hluius exemplum cadem figura nobis exibet.
Acnon ne in terris ante Solis exortum, vimbra adhuc planities occupante, altis-

simorum cacumina montium Solaribus radijs llustrantur? nonné exiguo inte-

cto tempore ampliacur lumen dum medie, & largiores corundem montium
partes illuminantur; ac tandem orto iam Sole planicierum, & collium illumina-
tiones iunguntur? Huiusmodi autem eminentiarum, & cauitatum discrimina
in Luna longt latéque terrestrem asperitatem superare videntur, vt infra de-
monstrabimus. Interim silentio minimé inuoluam quid animaduersione di-

gnum a me obseruatum dum Luna ad primam quadraturam properaret, cuius

etiam imaginem cadem supra posica d pra se fer ingens enim sinus
tencbrosus in partem luminosam subit, versus inferius cornu locatus; quem
quidem sinum cum diutius obseruassem, totumque obscurum vidissem, tan-
dem post duas fere horas pauld infra medium cauitatis vertex quidam lumino-
sus exurgere capit, hic verd paulatim crescens trigonam figuram pre se fercbar,
eratqué omnino adhuc A luminosa facie rewulsus, ac separatus; mox circa illum
tres alie cuspides exigue lucere ceperunt; donec, Luna iam occasum versus
tendente, trigona illa figura extensa, & amplior iam facta cum reliqua lumi-
nosa parte nectebatur, ac instar ingentis promontorij, 3 tribus am commemo-
ratis lucidis verticibus adhuc obsessa, in tenebrosum sinum erumpebat. In ex-
tremis quoque cornibus tim superiori, quim inferiori splendida quzdam
puncta, & omnino  reliquo lumine disiuncta emergebant; veluti in cadem fi-
gura depictum cernitur. Eratque magna obscurarum macularum vis in vero-
que cornu, maximé autem in inferiori; quarum maiores, & obscuriores appa-
rent, qua termino lucis, & tencbrarum viciniores sunt; remotiores verd ob-

scurz minus, ac magis dilute. Semper tamen, vt supra quoque meminimus,

nigricans ipsius maculz pars irradiationis Solaris locum respicit, splendidior

& ante quadraturam primam, & in ipsa fermé secunda circa maculam quan-
dam, superiorem, borealem nempé Lung plagam occupantem valde attollan-
tur, tam supra illam, quam infra ingentes quada eminentiz, veluti apposite
praseferunt delineationes.

Hac cadem macula ante secundam quadraturam nigrioribus quibusdam ter-
minis circumuallata conspicitur; qui tanquam altissima montium iuga ex parte
Soli auersa obscuriores apparent, qui verd Solem respiciunt lucidiores extant;
cuius oppositum in cauitatibus accidit, quarum pars Soli auersa splendens ap-

paret, obscura verd, ac vmbrosa, qu ex parte Solis sita est. Imminuta deinde

luminosa superfici rmé dicta macula tencbris est ob-

. cum primum tota
ducta, clariora montium dorsa eminenter tenebras scandunt. Hane duplicem
apparentiam sequentes figure commostrant.

Vhum quoque obliuioni minime tradam, quod non nisi aliqua cum admira-

tione adnotaui: medium quasi Lune locum 3 cauitate quadam occupatum
esse reliquis omnibus maiori, ac figura perfecte rotunditatis; hanc prope qua-
draturas ambas conspexi candemque in secundis supra positis figuris quantum
licuit imitatus sum. Eundem quo ad obumbrationem & illuminationem facit
aspectum, ac faceret in terris regio consimilis Boemiz, si montibus altissimis,
inque periphariam perfecti cireuli dispositis occluderetur vndique: in Luna

enim aded elatis iugis vallatur, v extrema hora tencbrose Lun parti conter-
mina Solis lumine perfusa spectetur, priusquam lucis vmbraque terminus ad
mediam ipsius figura diametrum pertingat. De more autem reliquarum macu-
larum, vmbrosa illius pars Solem respicit, luminosa verd versus tencbras Luna
constituitur; quod tertio libenter obseruandum admoneo, tanquam firmissi-

mum

per totam Lunz clario-
rem plagam dispersarum; quarum quidem macularum semper nigriores sunt
ille, qua confinio luminis, & tenebrarum contermina sunt; remotiores verd
tum minores, tum obscura minus apparent, ita vt tandem cum Luna in oppo-
sitione totum impleuerit orbem, modico, admodumgque tenui discrimine, ca-
witatum opacitas ab eminentiarum candore discrepet.

Hac que recensuimus in clarioribus Luna regionibus obseruantur, verum in
magnis maculis talis non conspicitur lacunarum, eminentiarumque differen-
tia, qualem necessarid constituere cogimur in pare lucidior, ob mutationem
figurarum ex alia, atque alia illuminatione radiorum Solis, prout multiplici po-
situ Lunam respicit; at in magnis maculis existunt quidem areol nonnulle su-
bobscuriores veluti in figuris adnotauimus, atamen iste cundem semper fa-
ciunt aspectum, neque intenditur earum opacitas, aut remittitur, sed exiguo
admodum discrimine paululum obscuriores modd apparent, modd verd cla-
tiores, si magis, aut minus obliqui in eas radij Solares incidant; unguntur pra-
terea cum proximis macularum partibus leni quadam copula, confinia miscen-

s, ac confundentes; sceus verd in maculis accidit splendidiorem Lun super-
ficiem occupantibus; quasi enim abrupta rupes asperis, & angulatis scopulis
consit, vmbrarum, luminumque rudibus discriminibus ad lineam distermi-
nantur. Spectantur insuper intra casdem magnas maculas arcol quadam alie
clariores, im® nonnull lucidissima: verim & harum, & obscuriorum idem
semper est aspectus, nulla, aut figararum, aut lucis, aut opacitatis mutatios

aded ve compertum,

dubitatumque sit, apparere illas ob veram parcium dis-
similaritatem, non autem ob inzqualitates tantum in figuris carundem par-
tium, vmbras ex varijs Solis illuminationibus diversimodé mouentibus; quod
bene contingit de maculis alijs minoribus clariorem Luna partem occupanti-
bus; indies enim permutantur, augentur, imminuuntur, abolentur; quippe

quée ab vmbris tantum eminentiarum oreum ducunt.

Vertim magna hic dubitatione complures affici sentio, adeoque graui difficul-
tate occupari, vt fam explicatam, & tot apparentijs confirmatam conclusionem
in dubium reuocare cogantur. Si enim pars illa Lunaris superficiei, qua splen-
didius Solares radios retorquet, anfractibus, tumoribus, scilicet, & lacunis in-
numeris est repleta; cur in crescenti Luna extrema circumferentia, qu occa-
sum versus spectat, in decrescenti verd altera semicircumferentia orientalis, ac
in plenilunio tota periphria non inzquabilis, aspera, & sinuosa, vertim exacté
rotunda, & circinata, nullisque tumoribus, aut cauitatibus corrosa conspici-
tur? arque ex co maxime, quia totus integer limbus ex clariori Lunz substantia
constat, quam tuberosam, lacunosamque totam esse diximus; magnarum
enim macularum nulla ad extremum vsque perimetrum exporrigitur, sed om-
nes procul ab orbita aggregate cernuncur. Huius apparentiz ansam tam graui-
ter dubitandi prabentis, duplicem causam, ac proinde duplicem dubitationis
solutionem in medium affero. Primo enims si tumores & cauitates in corpore
Lunari secundum vnicam tantum circuli periphriam, emispharium nobis

verd limbus nigricantem maculam in parte Soli auersa, & Lunz tenel

plagam respiciente, circundat. Hac Lunaris superficies, qua maculis, instar Pa-
uonis cauda cgruleis oculis, distinguitur, vitreis ills vasculis reddiur consimi-
lis, que adhuc calentia in frigidam immissa perfractam, vndosamque superfi-
ciem acquirunt, ex quo 4 vulgo Glaciales Ciati nuncunpantur. Verum magnz
eiusdem Lunz macule consimili modo interrupt, atque lacunis, & eminen-
tijs conferte minime cernuntur; sed magis zquabiles, & vniformes; solum-
modo enim clarioribus nonnullis areolis hic illic scatents aded vt si quis vete-

rem Pythagoreorum sententiam exsuscitare velit, Lunam scilicet esse quasi Tel-
lurem alteram, eius pars lucidior terrenam superficiem, obscurior verd aqueam
magis congrud reprasentet: mihi autem dubium fuit nunquam, Terrestris
globi 4 long? conspecti, atque A radijs Solaribus perfusi, terream superficiem
clariorem, obscuriorem verd aqueam se s in conspectum daturam. Depressio-
res insuper in Luna cernuntur magne macul, quam clariores plage; in illa
enim tam crescente, quam decrescente semper in luc

tencbrarumque confi-
nio, prominente hincinde circa ipsas magnas maculas contermini partis luci-
dioris; veluti in describendis figuris obseruauimus; neque depressiores tantum-
modo sunt dictarum macularum termini, sed zquabiliores, nec rugis, aut aspe-
ritatibus interrupti. Lucidior verd pars maximé propé maculas eminet; aded v,

tunc posset quidem, imo deberet
Luna sub specie quasi dentate rote se se nobis ostendere, tuberoso nempe, ac

sinuoso ambitu termi

ata; at si non vna tantum eminentiarum series, iuxta
vhicam solummodo circumferentiam dispositarum, sed permulti montium or-
dines cum suis lacunis, & anfractibus circa extremum Luna ambitum coordi-
nati fuerint, fjque non modo in emisphario apparente, sed in auerso etiam

(propé tamen emisphgriorum finitorem) tunc oculus 4 longg prospiciens emi-

nentiarum cauitatumque discrimina deprzhendere minime poterit; intercape-
dines enim montium in codem circulo, seu in cadem serie dispositorum, ob-
iectu aliarum eminentiarum in alis, atque alijs ordinibus constitutarum, oc-
cultantur; idque maxime, si oculus aspicientis in cadem recta cum dictarum
eminentiarum verticibus fuerit locatus. Sic in terra multorum, ac frequentium
montium iuga secundum planam superficiem disposita apparent, si prospi-
ciens procul fuerit, & in pari altitudine constitutus. Sic estuosi pelagi sublimes
vndarum vertices secundum idem planum videntur extensi, quamuis inter
fluctus maxima voraginum, & lacunarum sit frequentia, adeoque profunda-

rum, ve sublimium nauigiorum non modd carin, verum etiam puppes, mali,
ac vela inter illas abscondantur. Quia igitur in ipsa Luna, & circa cius perime-

trum multiplex est eminentiarum, & cauitatum coordinatio, & oculus & lon-

ginguo spectans in codem feré plano cum verticibus illarum locaturs nemini
mirum esse debet quod radio visorio illos abradenti, secundum equabilem li-
neam, minimeque anfractuosam se se offerant. Huic rationi altera subnecti
potest, qudd nempe circa Lunare corpus est, veluti circa Terram, orbis quidam
densioris substantia reliquo tere, qui Solis irradiationem concipere, atque re-
flectere valet, quamuis tanta non sit opacitate pradicus, vt visui (prasertim
dum illuminatus non fucrit) transicum inibere valeat. Orbisiste 3 radijs Solari-
bus illuminatus, Lunare corpus sub maioris sphare speciem reddit, reprasen-

tatque: essetque potis aciem nostram terminare quominus ad Luna solidita-
tem pertingeret, si crassities cius foret profundiors atque profundior quidem
est circa Luna periphariam, profundior inquam non absoluté, sed ad radios
nostros, obliqué illum secantes, relatus; ac proinde visum nostrum inibere po-

test, ac prasertim luminosus existens, Lungque peripheriam Soli expositam

obtegere. Quod clarius in apposita figura
ABC.

elligitur; in qua Lunare corpus

ab orbe vaporoso circundatur DEG. Oculus verd ex F. ad partes intermedias
Luna, vt ad A. pertingit per vapores DA. minus profundos; at versus extre-
mam horam, profundiorum copia vaporum EB. aspectum nostrum suo ter-
mino pracludic. Signum huius est, quod pars Lune lumine perfusa amplioris
circumferenti apparet, quam reliquum orbis tenebrosi: atque hanc candem
causam quispiam forte rationabilem existimabit, cur maiores Luna maculg
nulla ex parte ad extremum vsque ambitum protendi conspiciantur, cum ta-
men opinabile sit nonnullas etiam circa illum reperirt
credibile videtur ex co, quod sub profundiori, ac lucidiori vaporum copia
abscondantur

inconspicuas tamen essc

Esse igicur clariorem Lun superficiem tumoribus, atque lacunis vndiquaque
conspersam, ex fam explicatis apparitionibus satis apertum esse reor; superest
v de illorum magnitudinibus dicamus, demonstrantes Terrestres asperitates
lunaribus esse longé minores: minores inquam etiam absoluté loquendo, non
autem in ratione tantum ad suorum globorum magnitudines; idque sic
manifesté declaratur

Cum szpius 2 me obseruatum sit in alijs atque alijs Lunz ad Solem constitu-
tionibus vertices nonnullos intra tenebrosam Lun partem, licet 3 termino lu-
cis satis remotos, lumine perfusos apparere; conferens eorum distantiam ad in-
tegram Lunz diametrum, cognoui interstitium hoc vigesimam interdiim df
metri partem superare. Quo sumpto; intelligatur Lunaris globus, cuius maxi-
mus circulus CAF. centrum verd E. Dimetiens. CF. qui ad terrz diametrum

est vt duo, ad septem; cumque terresris diameter, secundum exactiores obser-
uationes milliaria Italica 7000. contineat, erit CF. 2000. CE. verd 1000. pars
autem vigesima totius. CF. miliaria 100. Sit modo CF. Dimetiens circuli
maximi.

E

luminosam Luna partem ab obscura diuidentis (ob maximam enim clongatio-
niem Solis 3 Luna hic circulus 3 maximo sensibiliter non differt) ac secundum
vigesimam illius partem distet A. 3 puncto. C. & protrahatur semidiameter
EA. qui extensus occurrat cum contingente G. C. D. (qu radium illuminan-
tem reprasentat) in puncto D. erit igitur arcus CA. seu recta CD. 100. qua-
m CE. est 1000. & aggregatum quadratorum DC. CE. 1010000. cui qua-
dratum DE. 2quale est: tota igitur ED. erit plusquim 1004, & AD. plusquam
4. qualium CE. fuit 1000. Sublimitas igitur AD. in Luna, qua verticem quem-
piam ad vsque Solis radium GCD. elatum, &  termino C. per distantiam CD.

remotum, designat, eminentior est miliaribus Italicis 4. vertim in Tellure nulli
extant montes, qui vix ad vnius miliarij altitudinem perpendicularem acce-
dant; manifestum igicur relinquitur, Lunares eminentias terrestribus esse
sublimiores.

Lubet hoc loco alterius cuiusdam Lunaris apparitionis admiratione digne cau-
sam assignare, qu licet & nobis non recens, sed multis abhine annis obscruata

sit, nonnullisque familiaribus amicis & discipulis ostensa, explicata atque per
causam declarata, quia tamen eius obseruatio Perspicilli ope facilior redditur
atque euidentior, non incongrué hoc in loco reponendam esse duxi; idque
etiam tum maxime, vt cognatio, atque similitudo inter Lunam, atque Tellu-

rem clarius appareat.

Dum Luna tum ante tum etiam post coniunctionem non procul  Sole reperi-

tur, non modo ipsius globus ex parte qua lucentibus cor

nostro spectandum se se offert, verum etiam tenuis quedam sublucens peri-
pheeria, tencbrosz partis, Soli nempe auerse orbitam delineare, atque ab ipsius
theris obscuriori campo seiungere videtur. Verum si exactiori inspectione
rem consideremus, videbimus non tantiim extremum tenebrose parts lim-

bum incerta quadam claritate lucentems sed integram Luna faciem, illam
nempe, qua Solis fulgorem nondum sentit, lumine quodam, nec exiguo, albi-
care; apparet tamen primo intuitu subtilis tantummodo circumferentia lu-
cens, propter obscuriores ceeli parces sibi conterminas; reliqua verd superficies
obscurior & contra videtur ob fulgentium cornuum aciem nostram obtene-
brantium contactum. Verum, si quis talem sibi cligat situm, vt a tecto, vel ca-
mino, aut aliquo alio obice inter visum, & Lunam (sed procul ab oculo posito)
sa lucentia occultentur, pars verd reliqua Lunaris globi aspectui no-

stro exposita relinquatur, tunc luce non exigua hanc quoque Luna plagam, li-
cet Solari lumine destitutam splendere deprahendet, idque potissimu, i fam
nocturnus orror ob solis absentiam increuerit; in campo enim obscuriori ca-
dem lux clarior apparet. Compertum insuper est, hanc secundam (ve ita di-
cam) Luna claritatem maiorem esse qud ipsa minus  Sole distierit; per elon-

ab eo remittitur may

gationem eni magisque, aded vt post primam qua-

draturam, & ante secundam, debilis, & admodum incerta comperiatur, licet in
obscuriori coelo spectetur; cum tamen in sextili, & minori elongatione, quam-
uis inter crepuscula mirum immodu fulgeat: fulgeat inquam aded, vt ope ex-

acti Perspicilli magnz maculz in ipsa distinguantur. Hic mirabilis fulgor non

modicam philosophantibus inculit admirationem; pro cuius causa afferenda

alijalia in medium protulerunt. Quidam enim proprium e
siusmet Luna splendorem dixerunt; alij 3 Venere il esse impertitum, alij 2
Stellis omnibus, alij  Sole, qui radijs suis profundam Lune soliditatem per-
mect. Verim huiuscemodi prolata exiguo labore coarguuntur, ac falsiratis

. ac naturalem ip-

euincuntur. S

enim aut proprium esset, aut 4 Stellis collatum efusmodi hu-
men, illud maxime in Eclypsibus retineret, ostenderetque, cum in obscuris-
simo ccelo destituatur; qudd tamen aduersatur experientia: fulgor enim qui in
deliquijs apparet in Luna longé minor est, subrufus, ac quasi aeneus; hic verd
clarior, & candidior; est insuper ille mutabilis, ac loco mobilis; vagatur enim
uli vmbra terrestris

per Luna faciem, aded ve pars illa, qua peripheriz
propinquior est, clarior, reliqua verd obscurior semper spectetur; ex quo omni
proculdubio id accidere intelligimus, ex radiorum Solarium vicinitate tangen-
tium crassiorem quandam regionem, qua Lunam orbiculariter ambit, ex quo
contactu Aurora quzdam in uicinas Lunz plagas effunditur, non secus ac in
terris tum mane, tum vesperi crepusculinum spargitur lumen; qua de re fusius
in libro de Sistemate mundi pertractabimus. Asserere autem  Venere imperti-
tam eiusmodi lucem puerile aded est, vt responsione sit indignums quis enim
aded inscius erit, vt non intelligat, circa coniunctionem, & intra sextilem
aspectum, partem Lun, Soli auersam vt a Venere spectetur omnind esse im-
possibile? Esse autem ex Sole, qui suo lumine profundam Lun soliditatem
penetret atque perfundat, pariter est inopinabile; nunquam enim imminuere-
tur, cum semper emispharium Lun 3 Sole sit illustratum, tempore Lunarium
Eclypsium excepto: diminuitur tamen dum Luna ad quadraturam properat, &
omnind etiam hebetatur, dum quadratum superauerit. Cum itaque ciusmodi
sccundarius fulgor, nec Luna sit congenitus, atque proprius, nec a Stells vllis,
nec & Sole mutuatus, cumque iam in Mundi vastitate corpus aliud supersic
nullum, nisi sola Tellus; quid quaso opinandum? quid proferendum? nun-
quid & Terra ipsum Lunare corpus, aut quidpiam aliud opacum, atque tene-
brosum lumine perfundi? quid mirum? maximé: zqua grataque permutatione
rependit Tellus parem illuminationem ipsi Luna, qualem & ipsa 3 Luna in

profundioribus noctis tencbris toto feré tempore recipit. Rem clarius aperia-

mus. Luna in coniunctionibus, cum medium inter Solem & Terram obtinet

locum, Solaribus radijs in superiori suo emisphario Terrg auerso perfunditur;
emispherium verd inferius, quo Terram aspicit tencbris est obductum; nulla-
tenus igitur terrestrem super

ciem illustrat. Luna paulatim  Sole digressa iam
iam aliqua ex parte in emisphario inferiori ad nos vergente illuminatur, albi-
cantia cornua, subtilia tamen ad nos conuertit; & leuiter Terram illustrat: cre-
scitin Luna iam ad quadraturam accedente Solaris illuminatio; augetur in ter-
tis cius luminis reflexios extenditur adhuc supra semicireulum splendor in
Luna; & nostra clariores effulgent noctes; tandem integer Luna vultus, quo
terram aspicit, ab opposito Sole clarissimis fulgoribus irradiatur; enitet longe
lateque terrestris superficies Lunari splendore perfusa; postmodum decrescens
Luna debiliores ad nos radios emittit, debilius illuminatur terra; Luna ad con-
iunctionem properat, atra nox Terram occupat. Tali itaque periodo alternis vi-
cibus Lunaris fulgor menstruas illuminationes clariores modo, debiliores alias
nobis largicur: verum zqua lance beneficium 3 Tellure compensatur. Dum
enim Luna sub Sole circa conitnctiones reperitur, superficiem terrestris emis-
pherij Soli expositi, viuidisque radis illustrati integram respicit, reflexumque
ab ipsa lumen concipit: ac proinde ex tali reflexione inferius emispharium
Luna, licet Solari lumine destitutum, non modicé lucens apparet. Eadem
Luna per quadrantem a Sole remota, dimidium tantum terrestris emispharij
illuminatum conspicit, scilicet occiduum, altera enim medietas orientalis
nocte obtencbratur: ergo & ipsa Luna splendidé minus 3 Terra illustraur,
ciusve proinde lux illa secundaria exilior nobis apparet. Qudd si Lunam in op-
positione ad Solem constituas: spectabit ipsa emisphrium intermedie Tellu-
ris omnind tenebrosum, obscuraque nocte perfusums si igicur eclyptica fuerit
talis oppositio, nullam prorsus illuminationem recipiet Luna, Solari simul, ac
terrestri irradiatione destituta. In alis, atque alijs ad Terram, & ad Solem habi-
tudinibus maius, minusvé A terrestri reflexione recipit lumen, prout maiorem,
aut minorem terrestris emisphari illuminati partem spectauerit; is enim inter
duos hosce Globos seruatur tenor, ve quibus temporibus maximé 2 Luna illu-

stratur ‘Tellus, fjsdem minus vice versa 3 Terra illuminetur Luna, & & contra.
Atque hac pauca de hac re in presenti loco dicta sufficiant, fusius enim in no-
stro Systemate Mundi; vbi complurimis & rationibus, & experimentis validis-
sima Solaris luminis & Terra reflexio ostenditur ilis, qui cam 2 Stellarum corea
arcendam esse factitant, ex co potissimum qudd & motu, & & lumine sit vacua:
vagam enim illam ac Lunam splendore superantem, non autem sordium,
mundanarumque fecum sentinam, esse demonstrabimus, & naturalibus quo-

que rationibus sexcentis confirmabimus.

